DEN AONJAOGER

Den AONJAOGER da is e bier van AONJAOG-Diepenbeek
En alles wa dooé einzit da kumt oat oos eige streek

Zjeé koeint wel denke da da birke straffe tobak is

En weé da drienkt deé weet hiel gauw wa da aonjaoge is
Veé liegen ni me kalle wa straffer op z’n Diepenbeeks
Veé gon dan no kefeikes, ja veé bezukke hiel de reeks

Dooé dréenke veé AONJAOGER of verspele oos talent
Van AONJAOGER drénke leért zjeé (‘t) beisde AONJAOGE

Boe pooér wist we het diikste van ein stroese vruiliebats
Boe enne appel touwkumt vor wel zeve kompe frats
Boe torketerf zoe groet jont da ze opbjant vanne zon
Bee sullerknouze dikker zen as keugel van 't kenon

Boe alleman de zomerlang z’n jaasbeére onnerstipt

Boe jalpel van drei killow oat ozze grond jonne gewipt

Boe alleman in’t zwat wa werkt en dooébéee ooch nog dopt
Boe iedereen mer foat parkeért en vor 't roed liech ni stopt
Boe ze vul sneller jaoge dan de snelste teezjeevee

Boe ieder hin heur kont forceért vor e stroes gaze-ee

Boe ze ne “Stroese” kappe bé vjosse kafie in hun teut

Boe ze twie haoze raoke bé ein hiel goedgemikde sjeut

Boe iedereen de kerpe bé de maan oat 't wetter roeft
Boe niemand iet kan zégge zonner da ter wir ‘ns stoeft
Boe manlief ins zoevul verdient as de notste geboer

Boe rénger noets gewoen aofviilt me alteed be 'n sjoer
Boe knein gevange jonne beé (e) bietsje zaat op hunne stat
Boe ze tot ’s noenes slope beé e ferm stokske in hun zjat

Boe niemand iet verkope wil me liever iet verlapt
Boe urre mooét bé sjuppenus twie sleég van oech votkapt
Boe niemand hult van doedgdn en dan honnerd jooére left

Boe zjeé noets mougt nooé hoas gon en dan mer tot 's morres bleft

Boe ze van joengsaof aon al tiiffe op e ferm snérkmesjien
Boe ze twie killow honing hébbe van ein onneuzel bien

